
Enfòmasyon pou Pwopriyetè Salon Maniki 
Apèsi 

Nan mwa me 2015, Gouvènè Andrew M. Cuomo te anonse yon efò ki gen anpil pati pou fè refòm nan 
endistri salon an nan Eta New York avèk koreksyon ak prevansyon pratik ilegal ak kondisyon travay ki 
danjere. Gouvènè Cuomo te rasanble yon Gwoup Travay ki soti nan anpil ajans epi ki gen ladan 
reprezantan Depatman Travay (Department of Labor), Depatman-Deta (Department of State), ak 
Depatman Sante (Department of Health) pou aplike kèk refòm ki gen ladan yon gwoup lejislasyon 
detaye ak kèk nouvo règleman pou ijans, kèk chanjman administratif, ak yon kanpay sansibilizasyon 
pou edike travayè yo, biznis yo ak piblik la. 
 
Enfòmasyon ki anba la a pral ede ou konprann responsablite ou yo kòm yon biznis nan endistri salon 
maniki an. Si ou gen nenpòt kesyon, kontakte Liy Dirèk  Gwoup Travay la nan nimewo: 888-469-
7365. 
 

Fason pou Kòmanse yon Salon Maniki 
Ou dwe gen omwen laj 18 tan pou resevwa yon lisans pou fè biznis lan. Gen yon minimòm edikasyon 
oswa egzamen ki obligatwa. Biznis yo gen obligasyon pou jwenn asirans oswa yon asirans pou 
kosyònman epitou pou yo remèt yon aplikasyon ki ranpli ansanm avèk yon frè ($60) ba Divizyon Sèvis 
Livrezon Lisans Depatman-Deta. Nou pral bay eklèsisman sou aplikasyon pou lisans lan pou fè tout 
moun ki aplike yo sonje sa ki obligatwa ak sa ki pa obligatwa legalman pou yo resevwa yon lisans. Ou 
kapab jwenn lòt kondisyon pou kòmanse yon biznis sou entènèt sou sitwèb: 
www.ny.gov/services/start-business-new-york-state. 
 
 

Nouvo Règleman pou Salon Maniki nan Eta New York 
Kondisyon pou Gen Ekipman 
Apati 15 jwen 2015, ou dwe gen ekipman ki endike anba la nan chak estasyon travay, epitou ou dwe 
bay yo pou travayè yo, si yo fè demann lan, epitou gratis:  
 

• Yon respiratè 95 oswa N-100 ki kapab ajiste kòrèkteman, ki resevwa apwobasyon Enstiti 
Nasyonal pou Sekirite ak Sante nan Travay (National Institute for Occupational Safety and 
Health), pou chak moun k ap itilize estasyon travay la. Tout travayè yo dwe gen aksè nan 
respiratè sa yo, epitou yo dwe jwenn pèmisyon pou itilize yo lè y ap poli zong oswa lè y ap pase 
lim nan zong, oswa lè y ap itilize poud akrilik. 

• Gan pou pwoteksyon ki fèt avèk nitril, oswa yon lòt materyèl pèmeyab sanblab pou travayè ki 
gen sansiblite nan gan nitril. Ou dwe gen yon kantite gan ase ki disponib yon fason pou chak 
teknisyen zong jwenn ak kapab itilize yon nouvo pè gan pou chak kliyan. Tout travayè yo dwe 
mete gan lè y ap manyen sibstans chimik danjere oswa dechè epi pandan y ap fè netwayaj, 
oswa lè y ap fè nenpòt sèvis nan zong ki gen yon risk pou chire po kliyan an. 

• Ekipman pou pwoteje zye. Tout travayè yo dwe jwenn pwoteksyon pou zye yo epitou yo dwe 
gen pèmisyon pou pwoteje zye yo lè y ap prepare, transfere oswa vide sibstans chimik ki ka 
danjere. 

Nouvo Règleman (kontinye) 

Kondisyon pou Afiche Anons 
W ap gen obligasyon pou afiche yon “Deklarasyon Dwa” nan yon kote ki fasil pou travayè yo ak 
kliyan yo wè li. Imedyatman li disponib, n ap voye pano a ba ou epi n ap afiche li nan tout biwo 
Depatman-Deta ak sou entènèt gratis. 
 
Kondisyon pou Gen Vantilasyon 
Nou kreye nouvo règleman pou asire salon maniki yo ak estasyon travay yo ayere kòrèkteman. N 
ap bay lòt enfòmasyon lè nou devlope kondisyon sa yo.  
 
Avi pou Vyolasyon 
Si resevwa yon Avi pou Vyolasyon ki konsène aktivite w ap fè san ou pa gen lisans, ou dwe afiche 
yon kopi avi a imedyatman. Ou dwe afiche Avi a nan vitrin, sou pòt devan, oswa sou miray deyò 
biznis ou. Li dwe sou yon distans senk (5) pye avèk pòt devan an, nan yon wotè vètikal omwen 
kat (4) a sis (6) pye avèk sòl la oswa planche a. Ou pa ka retire Avi pou Vyolasyon an, sof lè 
Depatman-Deta ba ou otorizasyon pou sa. 
 
Asirans pou Kosyònman oswa pou Responsablite 
Ou dwe toujou gen asirans pou responsablite pou kantite lajan ki endike anba la yo: 

• Asirans pou aksidan ak responsablite pwofesyonèl pou omwen $25,000 dola pou chak 
evènman apa ak $75,000 dola nan limit total 

• Salè ou dwe anplwaye yo legalman pou sèvis espesyalite zong yo bay pou: 
a) Omwen $25,000 dola si ou anplwaye ekivalan de (2) a senk (5) moun atanplen ki fè 

sèvis espesyalite zong 
b) Omwen $40,000 dola si ou anplwaye ekivalan sis (6) a dis (10) moun atanplen ki fè 

sèvis espesyalite zong 
c) Omwen $75,000 dola si ou anplwaye ekivalan 11 a 25 moun atanplen ki fè sèvis 

espesyalite zong 
d) Omwen $125,000 dola si ou anplwaye ekivalan 26 moun oswa plis atanplen ki fè 

sèvis espesyalite zong  
 
Ou ka jwenn pwoteksyon pou responsablite si ou achte: 

• Yon obligasyon anfavè moun Eta New York 
• Responsablite pou aksidan ak responsablite pwofesyonèl oswa asirans pou responsablite 

jeneral, oswa 
• Yon melanj chwa anvan yo depi ou satisfè kantite lajan pwoteksyon an. 

 
Ou dwe toujou gen prèv pwoteksyon asirans pou responsablite nan biznis ou epitou ou dwe mete 
li disponib pou tout travayè yo toutan biznis lan louvri. 

Fason pou Konfòme ou avèk Règleman yo 
Si ou resevwa yon avi pou yon vyolasyon, anketè a ap eksplike ou nenpòt vyolasyon ou ka pa 
konprann. L ap eksplike ou tou sa ou dwe fè pou rezoud vyolasyon an. Si ou pa pale Anglè, yon 
entèprèt ap ede ou konprann sa anketè ap di ou. 
 
Si ou rele Liy Dirèk Gwoup Travay la yon fason aktif nan nimewo 888-469-7365, nou kapab ede 
biznis ou vin konfòme li epi evite resevwa avi pou vyolasyon. 
 
 
 

Salè ki Kòrèk 
Ou dwe peye travayè ou yo pou chak èdtan yo travay. Salè yo dwe gen ladan salè pou travay 
siplemantè (plis pase 40 èdtan) jan ou kalkile li chak semèn. 
 
Si yo resevwa poubwa epi yo fè omwen $2.15/èdtan nan poubwa yo, yo dwe pran omwen: 
$6.60/èdtan pandan premye 40 èdtan pa semèn ak $10.98/èdtan apre 40 èdtan pa semèn. 
 
Si yo resevwa poubwa epi yo fè omwen $1.30/èdtan nan poubwa yo, yo dwe pran omwen: 
$7.45/èdtan pandan premye 40 èdtan pa semèn ak $11.83/èdtan apre 40 èdtan pa semèn. 
 
Si yo pa resevwa poubwa, yo dwe fè: 
$8.75/èdtan pandan premye 40 èdtan pa semèn ak $13.13/èdtan apre 40 èdtan pa semèn. 
 
Tanpri sonje: chif ki endike anwo a se chif minimòm. Pa egzanp, si yon travayè touche yon salè 
pa èdtan ki pi gwo pase $8.75, ou dwe kalkile salè li pou travay siplemantè a 1.5 fwa pi gwo salè 
pa èdtan an. Si travayè yo touche yon salè pa èdtan ki mwens pase $8.75, salè yo pou travay 
siplemantè se $13.13 dola, mwens kantite lajan kredi poubwa ou itilize a. 
 
Si travayè yo fè mwens pase $1.30 dola pa èdtan nan poubwa nan yon semèn, ou pa gen 
pèmisyon pou kredi poubwa. 
 
 
ENPÒTAN: Ou pa ta dwe janm pran poubwa oswa salè pa èdtan yon travayè oswa ou ta 
dwe janm peye yo mwens pase salè minimòm nan. Travayè yo pa ta dwe janm peye ou 
lajan pou yo aplike pou yon pòs travay, pou yo jwenn yon djòb, pou yo resevwa fòmasyon, 
kòm pinisyon, poutèt yon ekipman kraze oswa pou nenpòt lòt rezon. 

Sèvis Gratis pou Biznis yo 
Eta New York ede biznis yo konfòme yo avèk lwa ak règleman yo, epitou li ofri yo yon kantite sèvis 
gratis ki kapab ekonomize tan ak lajan pou biznis ou.  Avèk èd ki disponib nan anpil lang, manm ekip 
nou yo kapab ede asire ou konfòme ou avèk: 

• Konpansasyon travayè, asirans pou andikap ak asirans pou responsablite 
• Asirans pou Chomaj 
• Kondisyon pou gen lisans ak sètifika pou endistri a 
• Anons obligatwa ou dwe afiche andedan endistri ou 
• Kondisyon pou gen dokiman Depatman-Deta, Dokiman Taks ak Finans ak lòt dokiman 
• Lwa sou Sekirite ak Sante 

o Pwogram konsiltasyon anplas bay enspeksyon sekirite ak sante gratis pou montre 
vyolasyon yo pou biznis yo kapab korije pwoblèm yo epi evite tonbe anba sanksyon. 

o Nou kapab ede ou konprann ak respekte pwoteksyon travayè ak règleman ki anvigè yo, 
tankou kòd inifòm, sanitè, endistriyèl ak mekanik leta.  

 
Entèlijans pou Fè Biznis 
Ekonomis ki nan Depatman Travay Eta a bay done sou mache travay zòn ou, sou salè pa èdtan ak 
sou okipasyon yo, ki kapab ede biznis ou gen siksè. 
 
Afichaj Djòb ak Èd Rekritman sou Demann  
Afiche djòb ou yo sou sitwèb Jobs Express (www.jobs.ny.gov) ak sou Bank Djòb Eta New York 
(www.newyork.us.jobs) gratis. Ou kapab afiche djòb yo dirèkteman, fè ekip sèvis pou biznis yo ede ou 
oswa itilize fonksyon endèks nou pou kopye djòb ki louvri yo pou mete yo dirèkteman nan sitwèb ou.  
 
Jwenn Travayè ki Kalifye 
Èd rekritman sou kòmann nan Eta New York kapab ede ou jwenn travayè ki kalifye. Ban nou 
deskripsyon djòb la, ladrès ak konpetans ou bezwen yo, epi n ap jwenn pi bon kandida ki posib yo pou 
ou. Nou kapab òganize evènman anbochaj nan sant nou yo gratis oswa nan espas biznis ou. Sa ap 
ba ou posiblite pou satisfè kandida ki kalifye yo fas-a-fas. 
 
Sèvis Resous Imèn 
Ou bezwen èd avèk Resous Imèn? Nou kapab ede ou kreye ak aplike yon metòd anbochaj efikas ki 
adapte pou endistri ou. Men kèk ladan yo:  

• Revize/ekri deskripsyon djòb yo ak tiliv enfòmasyon pou anplwaye  
• Devlope evalyasyon pèfòmans ak règleman pèsonèl  
• Kreye sesyon oryantasyon pou nouvo travayè yo  
• Rafine teknik entèvyou djòb ou pou efikasite ak konfòmite  
• Analize wotasyon anplwaye yo  
• Eksplike lwa travay pou ede ou konfòme ou avèk règleman konsènan salè/èdtan ak règleman 

sekirite/sante. 

Lòt Èd Pou Biznis Salon Maniki 
Pou jwenn plis enfòmasyon sou nenpòt sèvis pou biznis ki dekri anwo a, 
oswa pou poze yon kesyon sou responsablite ou yo kòm yon biznis, tanpri 
rele Liy Dirèk Gwoup Travay la nan nimewo 888-469-7365. 


